
Сен тушган хонадон зиёга тўлар,

Босган ҳар изингдан райхонлар унар.

Юлдузлар тонггача суқланиб толар,

Ой кўкка ҳуснингдан андоза олар.

Суюк келинчак.

Кўркамлик, зеболик қисматинг сенинг,

Элга таъзим қилиш хислатинг сенинг.

Ҳаммага тенг ҳурмат-иззатинг сенинг,

Иффатинг, одобинг хизматинг сенинг.

Улуғ келинчак.

Турмушда ғуборни қувган ўзингсан,

Зарра доғ учраса ювган ўзингсан.

Остонанг, ҳовлингга йўлатмай чангни,

Ҳар наҳор қутлайсан эзгулик тонгни.

Дилбар келинчак.

Севгинг бўлсин мангу бўйнингда мунчоқ,

Орзунг сенга очар бир нурли қучоқ.

Кўксингга қучгайсан олтин беланчак,

Бахт эшигин очсин гўзал келажак.

Дилдор келинчак.

